
Kommune Qeqertalimmi aallaaveqartussamik piniarnermut aalisarnermut nakkutilliisumik 

2023 aallarnerfigalugu atorfeqartitsilernissaq siunertaralugu Naalakkersuisut 

peqquneqarnissaannik Inatsisartut aalajangiiffigisassaatut siunnersuut. 

(Inatsisartunut ilaasortaq, Kristian Jeremiassen, Inuit Ataqatigiit) 

 

Aamma 

 

Nunap immikkoortuini Uummannami Upernavimmilu najugaqartunik piniarnermut 

nakkutilliisoqalernissaa sulissuteqaqqullugit Naalakkersuisut peqquneqarnissaannik 

inatsisartut aalajangiiffigisassaattut siunnersuut. 

(Inatsisartunut ilaasortaq, Jens Kristian Therkelsen, Siumut) 

 

Kommuune Qeqertalimmi aallaaveqartussamik piniarnermut aalisarnermut nakkutilliisumik 2023 

aallarnerfigalugu atorfeqartitsilernissaq siunertaralugu inatsisartuni ilaasortaq, Kristian Jeremias-

sen-ip siunnersuutaanut  

aamma 

Uummannami Upernavimmilu najugaqartuni piniarnermut nakkutilliisoqalernissaa sulissuteqarnis-

saq siunertaralugu inatsisartuni ilaasortap Jens Kristian Therkelsen-ip siunnersuutaanut, imatut 

ataatsimoortillugit Atassummiit oqaaseqarfigissavagut. 

 

Inatsisit suulluunniit akuersissutigineqarsimasut malitsinneqarnissaat nakkutigineqarnissaallu 

politiit isumagisassaraat. Nunarpulli nunaqqortoqisoq imartarujussualillu, qujanaqisumik qallunaat 

naalagaaffiat suleqatigalugu sømil aalajangersimasut sakkutuut umiartortut nakkutilliipput. Nunat-

sinni politiit 3 sømil-ip iluani nakkutilliinermi pisussaaffiugaluartoq, sinerissami nakkutilliisut 

ujaasinerniluunniit iluaqutigilluartarparput. 

Inatsisartuni ilaasortatut 1900-kut naajartornerani, piniarnermik aalisarnermullu nakkutilliisussanik 

atorfinitsitsisoqarsinnaanera siunnersuuteqarnera akuersissutigineqarnikuuvoq. Aallartisarneq 



 

namminerisamik angallatigisaminnik atuisariaqartarsimanerat isumannaatsuunngilaq, taamaattorli 

politiit sulinerannut oqilisaataasumik, suleqatigiinneq pitsangoriartuaartissimavarput. 

 

Piniarnermik aalisarnermillu nakkutilliisunut tamakkiisut pigineqanngillat aamma atugassarititaasut 

pitsanngoriartorsimagaluartut ilisimavara, angallatit akuerisaasullu atorluarneqarnikuuleraluartut, 

ajutoortoqartarneratigut inuttaqarniarnikkullu ajornartorsiutit nalaanneqartarmata. 

 

Siunnersuuteqartut Inatsisartunut ilaasortat, Kristian Jerememiassen, Inuit Ataqatigiit aammalu Jens 

Kristian Therkelsen, Siumut, kommuunerisartik qanoq isorartutigineranik aalajangiiffigisassamillu 

inatsisartunut tunngavilersuuteqarnerat, Atassummiit paasilluarparput tapersiillutalu. 

 

Taamatut naatsumik oqaaseqarfigalugit, suliap aappassaaneerneqartigatik ataatsimiititaliami 

susassaqartumi nalilersueqqissaarnerit ingerlateqqaarnissaat Atassummiit kissaatigaarput, 

ataatsimiititaliallu Naalakkersuisunik suleqateqarluarnissaat kaammattuutigalugu. 

 

Qujanaq.   

 

  

 

 

 

 


